
Lihat carta piramid makanan di bawah dengan teliti. Berdasarkan maklumat yang terdapat dalam carta tersebut, tulis ulasan yang panjangnya antara 80 hingga 100 patah perkataan



Panduan Pemarkahan PERINGKAT



MARKAH



KRITERIA



Cemerlang



13 - 15



Idea Isi tersurat dan tersirat yang relevan dengan bahan Ulasan idea yang jelas dan matang Bahasa Ayat gramatis Kosa kata luas dan tepat Ejaan dan tanda baca betul Penanda wacana yang betul Kesalahan bahasa yang minimum



Baik



09 - 12



Idea Isi tersurat dan tersirat yang relevan dengan bahan Ulasan idea yang jelas Bahasa Ayat masih gramatis Kosa kata luas Ejaan dan tanda baca masih betul Penanda wacana yang masih betul Kesalahan bahasa yang masih minimum

PERINGKAT Memuaskan



MARKAH 05 - 08



KRITERIA Idea Isi tersurat dan tersirat yang masih relevan dengan bahan Ulasan idea yang kurang jelas Bahasa Ayat kurang gramatis Kosa kata terhad Kesalahan bahasa yang ketara



Penguasaan Minimum



01 - 04



Keseluruhan jawapan calon menggambarkan penguasaan bahasa yang tidak cekap



Catatan: a. Karangan yang kurang daripada 80 patah perkataan (Maksimum : BAIK) b. Karangan yang kurang daripada 60 patah perkataan (Maksimum : MEMUASKAN) c. Tidak menepati tajuk/ringkas : Maksimum MEMUASKAN d. Sekiranya tiada isi tersurat @ tersirat : Maksimum 8 markah

Kadar obesiti penduduk di negara ini sudah meningkat. Amalan gaya hidup sihat amatlah penting terutamanya pemakanan. Oleh itu, terdapat beberapa amalan pemakanan yang sihat. Kita haruslah mengurangkan makan makanan yang mempunyai lemak, minyak, gula dan garam. Jika tidak mengurangkan makanan yang mempunyai lemak, kadar obesiti akan bertambah. Selain itu, kita haruslah banyak bersenam. Dengan aktiviti ini, kita akan menjadi lebih sihat dan cergas. Di samping itu, makan mengikut waktu dan terancang juga penting. Kesimpulannya, amalan pemakanan amat penting, bak kata pepatah badan cergas otak cerdas. (80 patah perkataan) Ulasan: Isi 1 Kita haruslah mengurangkan makan makanan yang mempunyai lemak, minyak, gula dan garam (Pernyataan isi tersurat) Jika tidak mengurangkan makanan yang mempunyai lemak, kadar obesiti akan bertambah. (Huraian tersirat) Isi 2: Kita haruslah banyak bersenam. (Pernyataan isi tersirat) Dengan aktiviti ini, kita akan menjadi lebih sihat dan cergas (Huraian isi tersirat) Isi 3: Di samping itu, makan mengikut waktu dan terancang juga penting. (Pernyataan isi tersirat) Amalan pemakanan amat penting, bak kata pepatah badan cergas otak cerdas. (Huraian isi tersirat) I B K M



-



Ulasan idea yang jelas dan matang Gramatis Cemerlang 14/15

Contoh 2: Amalan pemakanan yang baik boleh dilaksanakan dan berkesan untuk sesiapa yang bijak menguruskannya. Pemakanan yang baik tidak semestinya memakan makanan yang boleh merosakkan diri kita. Kita haruslah tahu untuk mengambil pemakanan yang terbaik untuk diri kita agar lebih sihat dan aktif. Sayur-sayuran dan buah-buah adalah salah satu pemakanan yang baik untuk tumbuh besar badan kita dan menyihatkan badan kita. Kesimpulannya, amalan pemakanan yang baik dan teratur harus diamalkan dalam kehidupan seharian kita agar mempunyai badan yang sihat dan otak yang cerdas. (81 patah perkataan) Ulasan: Isi 1: Amalan pemakanan yang baik boleh dilaksanakan dan berkesan untuk sesiapa yang bijak menguruskannya. (Pernyataan isi tersirat) TIADA HURAIAN ISI Isi 2: Pemakanan yang baik tidak semestinya memakan makanan yang boleh merosakkan diri kita. (Pernyataan isi tersirat) TIADA HURAIAN ISI Isi 3: Kita haruslah tahu untuk mengambil pemakanan yang terbaik untuk diri kita agar lebih sihat dan aktif. (Pernyataan isi tersirat) TIADA HURAIAN ISI Isi 4: Sayur-sayuran dan buah-buah adalah salah satu pemakanan yang baik. (Pernyataan isi tersirat) untuk tumbuh besar badan kita dan menyihatkan badan kita (Huraian isi tersirat) Isi 5: amalan pemakanan yang baik dan teratur harus diamalkan dalam kehidupan seharian kita (Pernyataan isi tersirat) agar mempunyai badan yang sihat dan otak yang cerdas. (Huraian isi tersirat) I B K M



: : : :



Ulasan idea yang jelas Masih gramatis. Kesalahan masih minimum Baik 10/15

Contoh 3:



Kategori Memuaskan 06/15



Kesan-kesan mengamalkan pemakanan yang baik ialah makan makanan yang seimbang seperti mengikut piramid makanan. Lemak, minyak, gula dan garam gunaannya hanya sedikit untuk diletakkan di dalam masakkan. Makanan yang menyihatkan seperti buah-buahan, sayur-sayuran dan lain digalakkan untuk melebihkan memakannya. Nasi, mi, roti, bijirin dan ubi makan hanya diperlukan, tidak boleh dibanyak-banyakkan. Amalkanlah pemakanan yang sihat agar kita menjadi sihat. (60 patah perkataan) Ulasan: Kurang daripada 60 patah perkataan Isi 1: Lemak, minyak, gula dan garam gunaannya hanya sedikit untuk diletakkan di dalam masakkan (Pernyataan isi tersurat) TIADA HURAIAN ISI TERSIRAT Isi 2: Makanan yang menyihatkan seperti buah-buahan, sayur-sayuran dan lain digalakkan untuk melebihkan memakannya (Pernyataan isi tersurat) TIADA HURAIAN ISI TERSIRAT Isi 3: Nasi, mi, roti, bijirin dan ubi makan hanya diperlukan, tidak boleh dibanyak-banyakkan (Pernyataan isi tersurat) TIADA HURAIAN ISI TERSIRAT Isi 4: Amalkanlah pemakanan yang sihat agar kita menjadi sihat. (Pernyataan isi tersirat) I B K M



: : : :



Ulasan idea kurang jelas Ayat kurang gramatis Memuaskan 06/15

Contoh 4:



Kategori Memuaskan 05/15



Antara amalan pemakanan yang baik ialah kita haruslah mengurangkan mengambil lemak, minyak, gula dan garam. Selain itu, dalam pemakanan yang baik, jumlah makanan yang perlu diambil paling banyak ialah 8 – 12 hidangan. Contohnya mi, nasi, ubi dan produk bijirin. Seterusnya ialah sayur-sayuran dan buah-buahan yang dihidang 3 – 5 hidangan. Akhir sekali, pemakanan yang baik juga mempunyai 2 – 3 hidangan protein serta 1 – 2 hidangan susu dan produk tenusu. Contohnya, ayam, itik, kambing, ikan dan lain-lain. (70 patah perkataan) Ulasan: Ulasan kurang daripada 80 patah perkataan Isi 1: kita haruslah mengurangkan mengambil lemak, minyak, gula dan garam. (Pernyataan isi tersurat) TIADA HURAIAN ISI TERSIRAT Isi 2: Selain itu, dalam pemakanan yang baik, jumlah makanan yang perlu diambil paling banyak ialah 8 – 12 hidangan. Contohnya mi, nasi, ubi dan produk bijirin. (Pernyataan isi tersurat) TIADA HURAIAN ISI TERSIRAT Isi 3: Seterusnya ialah sayur-sayuran dan buah-buahan yang dihidang 3 – 5 hidangan. (Pernyataan isi tersurat) TIADA HURAIAN ISI TERSIRAT Isi 4: pemakanan yang baik juga mempunyai 2 – 3 hidangan protein serta 1 – 2 hidangan susu dan produk tenusu. Contohnya, ayam, itik, kambing, ikan dan lain-lain. (Pernyataan isi tersurat) TIADA HURAIAN ISI TERSIRAT I B K M



: : : :



Ulasan idea kurang jelas Kosa kata terhad Memuaskan 05/15

Teknik Menjawab: 1. 2.



3.



Calon mesti menjawab dalam satu perenggan. Jawapan mesti mengandungi item yang berikut:  Pernyataan tema bahan rangsangan  Isi yang tersurat dan impak daripada isi tersebut (isi tersirat)  Nyatakan penegasan isi. Calon dicadangkan membuat rangka ulasan seperti yang berikut:



Tema Bahan Rangsangan : PIRAMID MAKANAN ISI TERSURAT (APA?) ISI TERSIRAT (MENGAPA?) (DIPAPARKAN DALAM BAHAN) (IMPAK DARIPADA ISI TERSIRAT) Nasi, mi, roti, bijirin lain dan produk bijirin Makanan ini membekalkan tenaga dan ubi 8 – 12 hidangan Buah-buahan dan sayuran Makanan ini membantu sistem Minimum 3 – 5 hidangan penghadaman Ikan, ayam, itik, daging dan kekacang Makanan ini sumber protein 2 – 3 hidangan Susu dan produk tenusu Makanan ini boleh menyebabkan obesiti 1 – 2 hidangan Lemak, minyak, gula dan garam Makanan ini boleh memudaratkan Guna sedikit kesihatan Kaedah Menulis: Ayat 1 : Ayat 2 : Ayat 3 : Ayat 4 : Ayat 5 :



Pernyataan tema ISI (Tersurat) + HURAIAN (Tersirat) + CONTOH (Jika sesuai) PENANDA WACANA + ISI (Tersurat) + HURAIAN (Tersirat) + CONTOH (Jika sesuai) PENANDA WACANA + ISI (Tersurat) + HURAIAN (Tersirat) + CONTOH (Jika sesuai) Penegasan 7

Contoh karangan: Piramid makanan merupakan panduan pemakanan untuk kesihatan. Nasi, mi, roti, bijirin dan ubi boleh diambil 8 – 12 hidangan kerana makanan ini membekalkan tenaga kepada manusia. Selain itu, kita digalakkan supaya mengambil hidangan buah-buahan dan sayur-sayuran secara minimum 3 – 5 hidangan untuk membantu sistem penghadaman. Di samping itu, kita disyorkan supaya makan ikan, ayam, itik, daging dan kekacang kerana makanan tersebut kaya dengan protein. Seterusnya, pengambilan susu dan produk tenusu mestilah dikurangkan untuk mengelakkan risiko obesiti. Akhir sekali, lemak minyak, gula dan garam mestilah digunakan sedikit sahaja bagi mengelakkan penyakit. Tegasnya, kita digalakkan mematuhi piramid makanan agar kesihatan lebih terjamin. (99 patah perkataan)

